
 
 
 
 
 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  ᐃᓄᓕᕆᔨᒃᑯᓪᓗ 

Munarhiliqiyikkut Inuuhiriknirmullu 

Department of Health and Social Services 

Ministère de la Santé et des Services sociaux 

 

ᑐᓴᕋᒃᓴᑦ ᐱᕙᓪᓕᐊᔪᑦ 
 
 

ᐊᒥᓱᕈᒃᑲᓐᓂᖅᑐᐃᑦ H1N1 ᖃᓂᒪᓐᓇᓖᑦ ᓄᓇᕗᒥ 
 
ᐃᖃᓗᐃᑦ, ᓄᓇᕗᑦ (ᔫᓂ 8, 2009)  - ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑕᒑᖅ ᑰᓕ ᐊᒻᒪᓗ ᓘᒃᑖᕐᓄᑦ ᐊᖓᔪᖅᑳᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᓘᒃᑖᖅ ᐊᐃᓴᒃ ᓱᕗᓪ, ᐅᓪᓗᒥᐅᔪᖅ ᓇᓗᓇᐃᖅᓯᖅᑲᐅᔪᖅ 19-ᒃᑲᓐᓂᐅᔪᑦ ᐋᓐᓂᐊᖃᓕᕐᒪᑕ H1N1 
ᖃᓂᒪᓐᓇᒥ, ᐊᒥᓲᓂᖏᑦ ᖃᐅᔨᓴᖅᑕᐅᓂᑯᐃᑦ ᐋᓐᓂᐊᖃᕐᒪᖔᑕ ᓄᓇᕗᒥ 25-ᖑᓕᖅᑐᑎᑦ ᖃᓂᒪᓐᓇᓖᑦ, ᑕᓪᓕᒪᐅᔪᐃᑦ ᐋᓐᓂᐊᕕᒻᒥ 
ᐃᓂᓪᓚᖅᑎᑕᐅᓯᒪᓪᓗᑎᑦ. 
 
“ᑐᓴᕈᒥᓇᖅᑐᖅ, ᕼ1N1 ᖃᓂᒪᒻᓇᖅ ᐋᓐᓂᐊᓕᓗᐊᕈᑕᐅᕙᙱᒻᒪᑦ - ᐋᓐᓂᐊᕈᑎᖃᖅᑎᑦᑎᕙᑦᑐᓂ ᐊᔾᔨᐸᓗᖏᓐᓂ 
ᖃᓂᒪᓂᑐᐃᓐᓇᐃᑉ,” ᐅᖃᖅᑐᓂ ᒥᓂᔅᑕ ᑰᓕ.  “ᑕᒪᐃᓐᓂ ᐋᓐᓂᐊᕐᕕᓕᐊᖅᓯᒪᔪᐃᑦ ᓄᓇᕗᒥ ᐃᓅᓕᓴᖅᑕᐅᓯᒪᓕᖅᑐᐃᑦ, 
ᐅᕝᕙᓘᓐᓃᑦ ᐃᓅᓕᓴᖅᑕᐅᓕᖅᑐᐃᑦ, ᐊᒻᒪᓗ ᑕᒪᐃᓐᓂ ᐋᓐᓂᐊᒍᓐᓃᖅᐸᓪᓕᐊᓪᓗᑎᑦ.” 
 
ᓄᓇᕗᒥ ᖃᓂᒻᒪᔪᐃᑦ ᐊᑕᐅᓯᑐᐃᓐᓇᕐᒥ ᓄᓇᓕᓐᓃᙱᓚᑦ.  ᐅᓪᓗᒥᐅᔪᖅ ᖃᓂᒻᒪᑲᓐᓂᖅᓯᒪᓕᖅᑐᐃᑦ ᖃᐅᔨᔭᐃᑦ ᐊᒥᓲᓂᖏᑦ 
ᐱᖃᓯᐅᔾᔨᕗᑦ ᖃᐅᔨᔭᐅᕋᑖᖅᑐᐃᑦ ᕿᑎᕐᒥᐅᓂ ᑭᕙᓪᓕᕐᒥᓗ.  
 
ᓄᓇᕗᒥ ᖃᓂᒻᒪᑦᑐᖃᓚᐅᖅᓯᒪᒻᒪᓂ ᖃᐅᔨᓴᖅᑕᐅᓚᐅᖅᑎᓪᓗᒍ ᖃᓂᒪᓐᓇᖅᑖᖅᑐᒥᓂᐅᓂᕋᖅᑕᐅᓚᐅᖅᑐᓂ ᒪᐃ 28-ᖑᑎᓪᓗᒍ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᔪᐃᑦ ᓄᓇᕗᒥ ᖃᐅᔨᓴᐃᓐᓇᖅᓯᒪᔪᐃᑦ ᐊᑐᓂ ᐋᓐᓂᐊᕐᕕᓕᐊᖅᑐᓂ 
ᖃᓂᒪᔫᔮᑐᐊᕈᑎᑦ ᓇᓗᓇᐃᖅᑕᐅᖁᓪᓗᒍ ᖃᓄᑎᒋ ᑕᒪᓐᓇ ᓯᐊᒻᒪᖅᓯᒪᓕᕐᒪᖔᑦ ᖃᓂᒪᓐᓇᐅᔪᖅ ᓄᓇᕗᒥ.  
 
“ᐊᒥᓱᕈᕆᐊᖅᓯᒪᓂᖏᑦ ᖃᓂᒪᔪᐃᑦ ᐱᔾᔪᑎᖃᓗᐊᖅᑐᖅ, ᐃᓚᖓᒍᑦ, ᖃᐅᔨᓴᕐᓂᖅᓴᐅᕙᓕᕐᓂᑦᑎᓐᓄᑦ ᖃᓂᒪᔪᓂᑦ,” ᐅᖃᖅᑐᓂ 
ᓘᒃᑖᖅ ᓲᕗᓪ.  “ᖃᐅᔨᔭᐅᔪᐃᑦ ᓂᕆᐅᒋᓪᓚᑦᑖᓚᐅᖅᑕᕗᑦ - H1N1 ᖃᓂᒪᓐᓇᐅᔪᖅ ᓄᓇᕗᒦᓕᖅᑐᖅ ᑕᐃᒪᐃᒻᒥᔪᖅᑕᐅᖅ 
ᐊᓯᐊᓃᒻᒥᒪᑦᑕᐅᖅ ᑲᓇᑕᒥ.”  
 
H1N1 ᖃᓂᒪᓐᓇᖅ ᑕᐃᒪᐃᑦᑐᐸᓗᑐᐃᓐᓇᐅᒻᒪᑦ ᖃᓂᒻᒪᒍᑕᐅᕙᑦᑐᐃᑦ ᐊᑦᑐᐃᓂᖃᐃᓐᓇᖅᑐᑎᑦ ᓄᓇᕗᒥᐅᓂᑦ ᐊᕐᕌᒍᑕᒫᑦ - 
ᐊᐃᑦᑐᕈᑕᐅᔾᔪᓯᖏᑦ ᐊᒻᒪᓗ ᑲᒪᒋᔭᐅᓂᖏᑦ ᐃᓅᓕᓴᖅᑕᐅᓪᓗᑎᑦ ᐊᔾᔨᒌᑐᐃᓐᓇᐅᕗᑦ ᐊᓯᖏᓐᓄᑦ ᖃᓂᒪᓐᓇᒧᑦ ᐊᑐᖅᑕᐅᓲᕐᓂ.  
 
“ᓄᓇᕗᒥᐅᑕᐅᔪᐃᑦ ᐊᐃᑦᑐᐃᑦᑕᐃᓕᒪᑎᑦᑎᖁᒐᓗᐊᖅᐸᒃᑲ,” ᐅᖃᖅᑐᓂ ᒥᓂᔅᑕ ᑰᓕ.  “ᖃᐅᔨᒪᔪᖓ ᒫᓐᓇᐅᔪᖅ ᑕᒫᓂ ᐊᕐᕌᒍᒥ 
ᓄᓇᓕᐅᔪᓂ ᑲᑎᖃᑦᑕᓕᕐᒥᒻᒪᑕ.  ᐃᓕᓐᓂᐊᕐᕕᒻᒥ ᐱᔭᕇᖅᑐᖃᖃᑦᑕᓕᖅᑐᓂ, ᐃᖃᓗᒐᓱᓐᓂᑭᓴᐅᑎᔪᖃᖅᐸᑦᑐᓂ, ᐊᒻᒪᓗ ᐊᓯᖏᑦ 
ᐱᒻᒪᕆᐅᔪᐃᑦ ᖃᓄᐃᓕᐅᕈᑕᐅᖃᑦᑕᖅᑐᑎᑦ ᑭᓯᐊᓂᓕ ᐱᒻᒪᕆᐊᓘᕗᖅ ᐊᖏᕐᕋᖅᓯᒪᖃᑦᑕᕐᓗᑎᑦ ᐋᓐᓂᐊᑐᐊᕋᐃᒍᕕᑦ ᖃᓂᒪᓗᑎᑦ.”  
 
ᐃᒪᐃᓕᐅᖃᑦᑕᕆᑦ ᐊᐃᑦᑐᖅᑕᐅᑎᑦᑎᓂᐊᙱᓐᓇᕕᑦ ᖃᓂᒪᓐᓇᒥ:  

• ᐊᖏᕐᕋᖅᓯᒪᖃᑦᑕᕐᓗᑎᑦ ᖃᓂᒪᒐᐃᒍᕕᑦ, ᑭᓯᐊᓂ ᐋᓐᓂᐊᕐᕕᓕᐊᕆᐊᖃᖁᔭᐅᒍᕕᑦ ᐋᓐᓂᐊᕐᕕᓕᐊᖅᐸᓪᓗᑎᑦ 
• ᐊᒡᒐᑎᑦ ᐃᕐᒥᖅᓱᖃᑦᑕᕐᓗᒋᑦ ᐊᒻᒪᓗ ᐊᑐᑦᑎᐊᕐᓗᑎᑦ ᐊᑐᕐᓗᑎᓪᓘᓐᓃᑦ ᐊᒡᒐᓄᑦ ᐃᐲᔭᐃᔾᔪᑎᒥ 
• ᓴᓗᒪᑎᑦᑎᕙᓪᓗᑎᑦ ᑭᓱᑐᐃᓐᓇᕐᓂ ᐊᒻᒪᓗ ᓱᓇᒃᑯᑖᕐᓂ (ᐅᖄᓚᐅᑎᓂᑦ, ᓵᓂ, ᒪᑐᑉ ᑎᒍᒻᒥᕕᖏᑦ) ᐊᒻᒪᓗ ᖁᐱᕐᕈᐃᔭᕈᑎᒥ 

ᐊᑐᕐᓗᑎᑦ  
• ᖁᐃᖅᓱᓕᕋᐃᒍᕕᑦ ᑕᒋᐅᓕᕋᐃᒍᕕᑦ ᑕᓕᓐᓅᖃᑦᑕᕐᓗᒋᑦ, ᐊᒡᒐᓐᓅᙱᑦᑐᖅ  

ᑲᓇᑕᓕᒫᕐᒥ 308-ᖑᕗᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᖃᓂᒪᔪᑦ H1N1-ᖃᖅᑐᑎᑦ ᔫᓂ 3 ᐊᒻᒪᓗ ᔫᓂ 5-ᒥ ᖃᐅᔨᔭᒥᓂᐅᔪᐃᑦ; 
ᑲᑎᑦᑐᒋᑦ ᐊᒥᓲᓂᖏᑦ ᖃᓂᒪᔪᑦ 2,115-ᖑᓕᖅᑐᑦ.  ᐱᖓᓲᔪᑦ ᐃᓅᒍᓐᓃᖅᓯᒪᓕᖅᑐᐃᑦ ᑲᓇᑕᒥ ᖃᓂᒪᓐᓈᓘᖃᑦᑕᓕᔪᒻᒪᓂᑦ ᐄᐳᕈᓪ-
ᖑᑎᓪᓗᒍ.  
 
ᓄᓇᕗᒥ ᐊᒻᒪᓗ ᑲᓇᑕᒥ ᖃᓂᒪᓐᓇᓖᑦ ᖃᓂᒪᓗᐊᖃᑦᑕᙱᑦᑐᐃᑦ ᐊᒻᒪᓗ ᐊᒥᓲᓂᖏᑦ ᐃᓄᐃᑦ ᐊᖏᕐᕋᒥᓃᑐᐃᓐᓇᖅᑐᑎᑦ 
ᐊᑲᐅᓯᖃᑦᑕᕐᓂᑰᕗᐃᑦ ᐄᔭᒐᖅᑎᑕᐅᒐᑎᑦ ᓘᒃᑖᕐᓄᑦ ᐅᕝᕙᓘᓐᓃᑦ ᐋᓐᓂᐊᕐᕕᒃᑯᑎᒍᑦ ᐃᓅᓕᓴᖅᑕᐅᓚᐅᕋᑎᑦ. 
 
ᖃᓂᒪᔪᖃᖅᑎᓪᓗᒍ ᐆᓇᖅᑐᖃᓲᖅ, ᖁᐃᖅᓱᖅᐸᑦᑐᑎᑦ, ᑑᑦᑎᕙᒃᑐᑎᑦ, ᑐᖅᑯᔮᕐᓗᒃᑐᑎᑦ, ᑎᒥᒃᑯᑦ ᐋᓐᓂᐊᖅᑐᑎᑦ, ᐃᕿᐊᓱᒃᑐᑎᑦ, 
ᓂᕆᔪᒪᒍᓐᓃᖅᑐᑎᑦ, ᒥᕆᐊᙳᓪᓗᑎᑦ, ᒥᕆᐊᖃᑦᑕᖅᑐᑎᑦ, ᐊᒻᒪᓗ ᖃᑕᑦᑐᑎᑦ.  
 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᓄᐃᓕᖓᓕᕐᓂᖓᓂᒃ ᖃᓂᒪᓐᓈᓗᒃ, ᑕᑯᓂᐊᕈᒃ www.fightflu.ca 
 

 
### 

 
 
 

ᐱᕙᓪᓕᐊᔪᓕᕆᔨᒥ ᐅᖃᕐᕕᖃᕐᓗᓂ:  
ᐹᓪ ᑯᓪᑐᕐ 
ᑐᑭᒧᐊᖅᑎᑦᑎᔨᐅᑲᐃᓐᓇᖅᑐᖅ ᑐᓴᐅᒪᖃᑦᑕᐅᑎᔪᓕᕆᔨᒃᑯᓐᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
(867) 975-5712 
 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca 

